
   REPUBLIKA E  KOSOVËS                   
   KUVENDI I KOMUNËS-SHTIME

                                                         Nr.01-060/01-34385/18  datë:07.12.2018
Npi – 01/346  datë: 19.12.2018

Duke u bazuar në nenin 44 dhe 49  të Ligjit për Vetëqeverisjen Lokale, Nr. 03/L-040, si dhe në bazë të nenit 3.2 dhe 3.7, të Rregullores së Punës së Kuvendit dhe Komiteteve 01Nr. 06/2005-43, për mbledhjen e Kuvendit të Komunës të mbajtur më: 19.12.2018 është nxjerrë ky:
E  K S T R A K T

 P R O C E S V E R B A L

I MBLEDHJES SË -XII- TË KUVENDIT TË KOMUNËS SË SHTIMES

 E mbajtur më: 19.12.2018, e mërkurë në ora 10.ºº h. në sallën e re të Kuvendit.
Në mbledhje kanë marrë pjesë: Kryesuesja: Medina Brahaj, Delegatët: Perparim Ramusa, Shefki Dauti, Herolind Selmani, Reshat Mujota, Arbresha Syla, Milot Deliu, Fatmire Ferati, Naim Zejna, Skender Hyseni, Zarife Rexhaj, Valentina Halili-Ferati, Ruzhdi Jashari, Besnik Seferi, Marigona Pajaziti, Fehmi Hysenaj, Adelina Beqaj, Isak Muslija, Diarta Vishesella, Muhamet Ademaj, Rexhep Gashi. Përveç delegatëve në mbledhje kanë marrë pjesë edhe: Nënkryetari i Komunës, z.Rrahman Jakupi; Drejtorat; Auditori, z,Fatmir Emini; Përfaqësuesit e KFOR-it; Përfaqësuesit e OSBE-së, Mefail Mustafa; Përfaqësuesi i OJQ “Vizionida” z.Lulzim Vishesella; Nga Radio Zëri i Shtimes, z.Muhamet Hoxha; Zyrtarët për Informim, z.Gazmend Ademaj, dhe Tringa Rushiti.
Mbledhjen e hapi Kryesuesja e Kuvendit znj.Medina Brahaj, e cila pasi përshëndeti të gjithë të pranishmit Konstatoj, Kuorumin e mjaftueshëm për të vazhduar mbledhjen. Për këtë mbledhje kemi propozuar këtë:

REND  DITE

1. Shqyrtimi i ekstrakt procesverbalit nga mbledhja e mbajtur më 30.11.2018,

2. Informatë për punën dhe aktivitetet e KKSB-së,

3. Propozim-Rregullore për Transportin rrugor në Komunën e Shtimes, (pas diskutimit publik)

4. Informatë e përgjithshme nga Drejtoria për Shëndetësi dhe Mirëqenie Sociale,

5. Informatë mbi Planin e Punës të zyrës së Auditorit të brendshëm për vitin 2018,

6. Informatë mbi gjendjen ekonomike dhe financiare të komunës së Shtimes për vitin 2018,

7. Pyetje – Përgjigje.
Kryesuesja, znj.Medina Brahaj; Hapi diskutimin për Rendin e Ditës.
z.Fehmi Hysenaj; Përshëndetje, ju uroj të gjithëve formimin e Ushtrisë së Kosovës. Te pika e 5 kam një vërejtje, sepse mendoj se nuk shkon kështu se si ështl prezantuar, propozoj që kjo pikë të formulohet kështu: "Informatë mbi realizimin e planit të punës së Auditorit të brendshëm". Po ashtu kërkoj që pika e 7 të kalojë në pikën e 2 të rendit të ditës.
z.Ruzhdi Jashari; Përshëndetje, i bashkëngjitem propozimit të Fehmiut. E falënderojmë KFOR-in që e ka mbështetë formimin e Ushtrisë së Kosovës. Pika e 5 dhe 6 janë diskutabile për mua, sepse ka qenë dashur që kryesuesja mos me lanë kështu këtë rend dite. Te pika e 5 e keni bërë Informatë, e që nuk është dashur të jetë informatë por Raport që duhej pastaj të aprovohet, kjo nuk i bën nderë askujt as pozitës e as opozitës.
z.Perparim Ramusa; Përshëndetje, unë propozoj që të miratohet ky rend dite kështu siq është, propozuar.

z.Naim Zejna; Përshëndetje, e përshëndes propozimin e z.Fehmi Hysenaj, që të kalojë pika e shtatë në të dytën. Pikat 4, 5, dhe 6 është dashur që të kalojnë edhe nëpër KPF-ë.

znj.Arbresha Syla; Përshëndetje, e përkrahim rendin e ditës. Desha të jap një sqarim për publikun, se të gjithë ne që nuk po e përkrahim propozimin që pika e 7. Pyetje – Përgjigje të del në vendin e dytë të pikave të rendit të ditës është se po keqpërdoret mikrofoni, dhe diskutimet po stërgjaten për të diskutuar gjëra prej më të ndryshmeve, pa qenë të parapara fare në rendin e ditës për mbledhje. Është për tu habitur pse po bëhet gjithë ky insistim, kur ka mundësi kjo pikë të shqyrtohet kur ti vie radha.
z.Besnik Seferi; Përshëndetje, unë po e kundërshtoj diskutimin e parafolses, sepse për ne kjo pikë është e rëndësishme, edhe për faktin se ne po dalim në teren e po i shohim problemet që kanë banorët, e të cilat ne po duam që ti adresojmë këtu në Kuvend, ndërsa ju nuk po dilni në teren, prandaj unë e hudhi poshtë plotësisht ate që tha parafolsja.
z.Isak Muslija; Përshëndetje, unë nuk desha të diskutoj por po e marr fjalën sepse më nxiti Arbresha, sepse ju po i ndryshoni fjalët, faktikisht këtë propozim të opozitës ju po e kundërshtoni sepse po dalin në shesh akuzat, kundërshtimet dhe gjëra tjera për juve, e të cilat nuk po u pëlqejnë. Opozita e ka shumë të qartë pse po kërkon që kjo pikë me u shqyrtuar përpara, sepse në fillim po i kemi edhe drejtorat këtu e po i drejtojm pytjet tona, e dikur kta po shkojnë. Kështu që ne po duam që fillimisht ti kryejm punët me drejtorat e pastaj kta le të hecin, i kanë punët e veta. Unë mendoj se në këtë qështje duhet me qenë më të sinqertë secili.
znj.Arbresha Syla; Replikë, Unë nuk po u kuptoj juve, kur ne po flasim ndryshe po na akuzoni pse po flasim ndryshe, kur po flasim njejt prap po thuani playbek, si me folë pra ne. Sa i përket pikave të rendit të ditës, i kemi 5 pika të rëndësishme nëse mbeten në fund, ne po lodhemi dhe nuk po mund ta japim kontributin si duhet për këto pika të rëndësishme. Nuk e mbështes këtë propozim, sepse në vend që të bëhen pytjet, dhe të ecet tutje, këtu po fillon dikutimi i pa fund për gjithçka dhe pa asnjë efekt.
znj.Adelina Beqaj; Përshëndetje, pika e 7 e ka efektin e vetë për me dalë në pikën 2. unë mendoj se drejtorët duhet me nejtë në mbledhje, sepse vetëm një herë në muaj po kemi mbledhje.

z.Shefki Dauti; Përshëndetje, po përsëritet e njejta se a do të jetë e 2 apo e 7. unë propozoj që te kjo pikë Pyetje-Përgjigje, të gjitha puyetjet të bëhen në formë të shkruar, dhe përgjigjet pastaj ti marrim në mbledhjen e radhës poashtu në formë të shkruar. Kështu unë mendoj se jemi më eficientë dhe e kanë efektin më të mirë, sepse i kemi të shkruara. Kështu pra edhe unë pajtohem që mund të jetë edhe si pikë e dytë.
z.Fatmir Emini, auditor i brendshëm; Përshëndetje, sa i përket pikës së 5. "Informatë mbi Planin e Punës të zyrës së Auditorit të brendshëm për vitin 2018" pajtohem me ju se nuk është formualuar mirë, sepse nuk ka efekt plani pa raport. Ligji nuk e parasheh që, as planin e as raportin me e paraqitë në Kuvend. Duhet ta kuptoni se auditori i brendshëm është vetëm këshilltar i Kryetarit, kështu që unë i raportoj vetëm Kryetarit, dhe Komitetit për Auditim. Lidhur me punën e auditorit në Kuvend raporton Kryetari.
z.Fehmi Hysenaj; Propozoj që pika e 5 të hiqet nga rendi i ditës, le të mbetet për më vonë si informatë për realizimin e planit të auditimit.
Nënkryetari, z.Rrahman Jakupi; Përshëndetje, sa i përket pikës së 5 ne e kemi sjellë në Kuvend sepse është kërkuar nga ju, dhe ne e kemi kryer oblgimin tonë, ju vendosni për më tutje. Sa i përket dilemës për pikën e 6 kjo është vetëm informatë, ndërkaq sa i përket raporteve financiare sipas ligjit ne i kemi përmbushur obligimet tona.
Kryesuesja, znj.Medina Brahaj; E patëm propozimin që pika e 7 të kaloi në pikën e 2. Në vazhdim konstatoi Kuorumin, prej 19 delegatëve prezent në mbledhje.

*Kuvendi i Komunës, me 9 vota ”Për” me 7 vota “Kundër” dhe me 3 vota ”Abstenim” Aprovohet propozimi i z.Fehmi Hysenaj, që pika e 7 të kaloi në pikën e 2.

*Kuvendi i Komunës, me 10 vota “Për” me 5 vota “Kundër” dhe me 4 vota “Abstenim” vendosi që të Aprovoi Rendin e Ditës, si vijon:

1. Shqyrtimi i ekstrakt procesverbalit nga mbledhja e mbajtur më 30.11.2018,
2. Pyetje – Përgjigje,
3. Informatë për punën dhe aktivitetet e KKSB-së,

4. Propozim-Rregullore për Transportin rrugor në Komunën e Shtimes, (pas diskut. publik)

5. Informatë e përgjithshme nga Drejtoria për Shëndetësi dhe Mirëqenie Sociale,

6. Informatë mbi Planin e Punës të zyrës së Auditorit të brendshëm për vitin 2018,

7. Informatë mbi gjendjen ekonomike dhe financiare të komunës së Shtimes për vitin 2018.
Pika 1

Shqyrtimi i ekstrakt procesverbalit nga mbledhja e mbajtur më 30.11.2018

Kryesuesja, znj.Medina Brahaj; Hapi diskutimin për këtë pikë.

z.Naim Zejna; Unë po kërkoj nga ekzekutivi, stenogramin e mbledhjeve. Edhe po kërkoj që vendimi për pronën në Davidovc sipsa sërkesës së fshatit që e kanë bërë të nxirret në përputhje të plotë ashtu siq është shkruar në procesverbal.

z.Fehmi Hysenaj; Një propozim, te zbritja prej 20% që e kam propozuar për të gjitha kategoritë, ti shtohet edhe " Për të gjitha zonat".

Kryesuesja, znj.Medina Brahaj; Konstatoi Kuorumin, prej 19 delegatëve prezent në mbledhje.

* Kuvendi i Komunës, me 17 vota "Për" me 1 votë "Kundër" dhe me 1 votë "Abstenim" aprovoi Ekstrakt Procesverbalin, nga mbledhja e Kuvendit e mbajtur më 30.11.2018.
Pika 2 
Pyetje – Përgjigje

Kryesuesja, znj.Medina Brahaj;  Hapi diskutimin për këtë pikë.

z.Naim Zejna; Pyetje, a do ti vendosni dhe kurë, pasqyrat te rrugët "Komandant Kumanova" dhe "Mic Sokoli".
z.Isak Muslija; Unë realisht kam ankesa për drejtorin e Shërbimeve Publike, që nuk janë marrë masa për sa i përket pastrimit të borës në rrugët tona.

z.Fehmi Hysenaj; Mirë është ndoshta që drejtorat me dhënë përgjigje menjëher. E falënderoj sekretarinë, që pyetjet e mia janë përfshirë. Kërkoj që dy barrierat te kthesa te rruga " Komandant Kumanova" të hiqen, sepse tani muri mbrojtës është hequr kthesa është zgjeruar, dukshmëria është rritur dhe nuk ka nevojë më për to.
z.Ruzhdi Jashari; Kërkoj që kur bëhet rendi i ditës ta shkruani të parën Pyetje-Përgjigje. Kam një pyetje për drejtorin e arsimit se a është stafi i plotë a është gjysëm? Pyetje tjetër qysh është gjendja me nxemjet, a ka mjete për me u rregulluar nxemjet? Kemi pa se te shkolla nalt ka libra të grumbulluara në hapsirat e toaleteve, pastaj ka mundësi që dikush shkon e i merr librat dhe i shet, kërkoj që për këtë qështje të bëhet një zgjidhje.
z.Milot Deliu; Përshëndetje, kam një pyetje, rrjeti i kanalizimit në fshatin Carralevë ka një devijim në hapjen e kanalit të ri edhe punët nuk janë kthyer në gjendjen e mëparshme, a do të kthehet apo jo?
z.Herolind Selmani; Pytje, pse nuk po hudhet kripë nëpër rrugët ku ka ngrica, edhe pse nuk ka ngrica brenda qytetit në periferi dhe vende rurale ka ngrica?

z.Rexhep Gashi; Pytje, në Rrugën "Ibrahim Rugova" pikërisht te lagja e Sinanëve është bërë një gabim teknik te kanalizimi fekal, po ashtu edhe te shenjëzimi, mendoj se në këtë pjesë duhet të jetë me vijë të plotë e jo me vijë të ndërprerë.

z.Muhamet Ademaj; Fillimisht ua uroj festat e fndvitit të gjithëve. Kam një pyetje për DKA-në si është gjendja higjenike nëpër shkolla? Pyetja e dytë për DPUKGJ-në a parashikohet ndërtimi i urës te lagja Ademaj? Dhe pyetja e tretë për DSHP-në a po pastrohet rruga "Kruja" sepse në këtë rrugë ka një person me dializë?
z.Besnik Seferi; Pyetje, cila është gjendja e pastrimit të rrugëve nga bora? Është shqetësuese gjendja e punëtorëve në kompaninë "Pastërtia" cilat masa do ti ndërrmerrni për ta ndryshuar gjendjen për të mirë?
znj.Adelina Beqaj; Më mirë përgjigjet ti marrim me gojë.

znj.Valentina Halili-Ferati; Pytje për DKRS-në, kërkoj një sqarim për aktivitetet e parapara për ditën e përkujtimit të masakrës së Reçakut? Sepse nuk jemi në dijeni se far aktivitete do të bëhen.

znj.Marigona Pajaziti; Pytje për DSHMS-në, është thënë se në muajin Nëntor do të vjen Mamografi mobil, pse nuk është ardhur?
z.Skender Hyseni; Pytje për DSHMS-në, po duam ta dimë se a është punësuar dikush në Qendrën e Mjeksis Familjare në fshatin Muzeqinë.
znj.Shqipe Rexhaj, drejtoresh në DPUKGJ; Përshëndetje, mund të them se tani punët janë ndërprerë për shkak të ngricave, dhe posa të nxehet moti punët do të vazhdojnë. Sa u përket Kontratave ato mund ti merrni sipas kërkesave që i parashtroni.
z.Halil Halili, drejtor i DSHP; Përgjigje, te pyetja e Fehmi Hysenaj për ujësjellësin e fshatit Muzeqinë, jemi në kontakt me kompaninë, kështu që vitin e ardhshëm do ti trajtojmë me gypa të ri. Mirëmbajtja e parqeve dhe hapsirave publike, buxhetin e kemi, do ta hapim tenderin që ta kontraktojmë një kompani. Te trafoja që e përmendi Naimi, gjendja ka ndryshuar, tani edhe pse e kemi një linjë të veqantë prap ka ndërprerje. Për pasqyrat në disa vende i kemi vendosur por do ti vendosim edhe aty ku kërkohet. Sipas informatave që kemi nga tereni kompania e kontraktuar për pastrimin e rrugëve nga bora "Ardhmëria" po bën përpjekje maksimale për ti pastruar rrugët edhe me paisjen që e ka edhe me shpërndarjen e kripës nëpër rrugë me ngrica. Pastrimi i rrugëve bëhet sipas prioriteteve. Sa i përket linjës për Muzeqinë do ta trajtojmë me miratimin e rregullores për transport. Për sa i përket pastrimit të mjedisit, ne kemi pas pritje të mëdha dhe nuk ka rezultuar ashtu siç kemi dëshiruar, jam duke e përgatitur një raport për Ministrinë sa i përket asksionit ta pastrojmë Kosovën, dhe do të njoftoheni edhe ju. Kemi pas 7 lokacione të identifikuara të deponive ilegale ku tani janë duke u ndërtuar parqe ose fusha sportive. Jemi në dijeni me problemin e kanalizimit në Gjyrkovc kështu që kjo do të trajtohet në pranverë, sepse aty duhet të bëjmë një intervenim dhe ka me u zgjidhë ky problem.
z.Lumni Amrushi, drejtor i DKRS; Përgjigje, sa i përket pyetjes së Valentinës për aktivitetet që do të organizohen me rastin e 15 janarit, ne jemi në kontakt me zyrën e Presidentit, mirëpo deri tani nuk kemi ndonjë përgjigje, kështu që nëse do ta kemi një përgjigje do ta bëjmë të ditur. Ndërsa edhe me kryesinë e fshatit Reçak jemi në kontakt të vazhdueshëm.
znj.Shpresa Tafa, drejtoresh e DSHMS; Premtim ka qenë për me e sjellë Mamografin por në muajin Qershor ka shkuar në Gjilan dhe nuk është kthyer më, mirëpo ne do të investojmë me qëllim që ta kemi Mamografin përherë në komunën tonë. Lume Bajrami është kontraktuar nga Karitasi, kështu që brenda Ligjit jemi në rregull. Së shpejti do ta hapim konkursin për ambulancën në Muzeqinë.
z.Halil Halili, drejtor i DSHP; Sa i përket qështjes së kontejnerëve si dhe pastrimit të shtratit të lumit në fshatin Petrovë, me buxhetin tonë që e kemi nuk kemi mundësi që ti bëjmë, por do të kërkojmë që të rritet buxheti për vitin e ardhshëm. Pajtohem që Kompania publike "Pastërtia" në Shtime i ka kushtet mjaft të vështira të punës,  ne jemi ata që do të kërkojmë mjete shtesë nga buxheti për përmirësimin e kushteve të tyre të punës e varet nëse edhe ju do të na përkrahni në kërkesat tona.
Nënkryetari, z.Rrahman Jakupi; Orari i punës së drejtorëve nuk është i përcaktuar me ndonjë dokument, ata duhet të jenë të gatshëm në kryerjen e detyrave të punës në qdo kohë. Sa i përket gjendjes higjenike të shkollave e dimë që ka sfida, i kemi vizituar ato dhe mund të them që përveq shkollës të Carralevës të tjerat janë mirë.

Pika 3
Informatë për punën dhe aktivitetet e KKSB-së

Kryesuesja, znj.Medina Brahaj; Fjalën ja dha Nënkryetarit, z.Rrahman Jakupit, për prezantimin e kësaj pike.

Nënkryetari, z.Rrahman Jakupi; KKSB-ja është organ këshilldhënës, e jo vendim-marrës. KKSB-ja gjatë vitit 2018 ka mbajtur 6 mbledhje. Temat në këto mbledhje kanë qenë realisht ato të cilat edhe ju i keni ngritë në Kuvend, siq janë: Siguria në trafik, përdorimi i narkotikëve, dëmet nga fatkeqësitë natyrore etj. Në vazhdim Nënkryetari prezantoi këtë pikë në detaje, (shih dokumentin).

z.Shefki Dauti; Edhe më heret kemi thënë se ky është këshill mjaft frytëdhënës. Temat që i përmendi Nënkryetari faktikisht kanë qenë tema aktuale që jemi marrë edhe ne si Kuvend. U tha se janë mbajtë 6 mbledhje, po më intereson me ditë se si është puna me Bashkësinë Islame, unë po besoj se ka funksionuar mirë, për të cilën e përgëzoj, sepse në fakt kjo që e bëjnë ata është punë vullnetare dmth. pa pagesë. Në shkolla shihet që ka probleme sidomos me lëndë narkotike, që duhet të gjithë bashkarisht të bëjmë përpjekje që të bëjmë një zgjidhje.
z.Fehmi Hysenaj; Ju falënderoj për Informatën, me sa unë kam informata rastet me narkotikë janë në rënje, mirëpo unë mendoj se Këshilli duhet të bëj një plan për qështjen e narkotikëve. Unë do ta ngris çështjen e Qenëve endacak, që duhet të trajtohet, pastaj në raport nuk flitet për vjedhjet e shpeshta që po ndodhin. Problem po ashtu mbetet edhe qështja e këtyre lokaleve përball Komunës në të cilat po punojnë vajza të reja ku gjindet edhe problemi i narkotikëve, prostitucionit, lojrave të fatit etj. këto lokale duhet të kontrollohen dhe nëse nuk punojnë në suazat e ligjit të mbyllen.

znj.Arbresha Syla; E falënderoj, Nënkryetarin për informatën, unë po dua që të ju njoftoj se ne si QKMF-ë do të organizojmë ligjërata nëpër shkollat e komunës tonë, ku tema do të jetë efektet negative nga narkotikët ose dëmet që shkaktohen me përdorimin e tyre, me qëllim që sado pak të ndikojmë në vetëdijësimin e të rinjëve lidhur me pasojat që vijnë nga përdorimi i lëndëve narkotike.
z.Isak Muslija; Unë mendoj se qështja e narkotikëve është qështje shumë shqetësuese. Kjo dukuri ka shtrirje nëpër të gjitha komunat, prandaj duhet qasje më gjithëpërfshirëse, edhe Ministria duhet ta ketë një plan për këtë, sepse është qështje e ndieshme. Nuk mund të bën përjashtim psh. Shtimja kur kemi komunat për rreth që e kan këtë problem, sepse ndikimi është evident. Unë propozoj që ta kemi një zyre të posaqme në stacionin policor në Shtime ku do të adresoheshin të gjitha problemet dhe qështjet që kanë të bëjnë me narkotikë. Përveq problemit të narkotikëve kemi edhe probleme tjera që u përmendën nga kolegët. 
znj.Zarife Rexhaj; Faleminderit për Informatën. Kemi edhe një shqetësim për qështjen e lypsarëve që duhet adresuar, dhe trajtuar si duhet.
Nënkryetari, z.Rrahman Jakupi; Pajtohem me ju që tema e narkotikëve është shqetësuese, të cilën e kemi shtruar në KKSB-ë. Po ashtu kemi edhe probleme të tjera që duhet ti zgjidhim, sa i përket kontrollimit të lokaleve, ne po bëjmë kontrollin e tyre dhe mbrëmë është mbyllur një lokal i lojrave të fatit dhe janë konfiskuar 4 aparate të lojrave.

znj.Adelina Beqaj; Unë po pyes, se a ka mundësi që së paku shkollat e mesme me pas nga një sociolog? 
Nënkryetari, z.Rrahman Jakupi; Pyetje komplekse, që tani nuk mund të jap përgjigje, për shkak të vetë kompleksitetit të saj sepse këtu kemi organet e shkollës, oraganet komunale, aspekti financiar etj.
Kryesuesja, znj.Medina Brahaj; Dha 5 minuta pauzë. Pas pauzës, mbledhjen e vazhdon Kryesuesja e Kuvendit znj.Medina Brahaj.
Pika 4

Propozim-Rregullore për Transportin rrugor në Komunën e Shtimes, (pas diskut. publik)

Kryesuesja, znj.Medina Brahaj;  Fjalën ja dha z.Halil Halilit, për prezantimin e kësaj pike.

z.Halil Halili, drejtor i DSHP; Pasi përshëndeti të gjithë të pranishmit, prezantoi, rekomandimet që kanë dalë nga procesi i diskutimit publik për Propozim-Rregulloren për Transportin rrugor në Komunën e Shtimes, këto rekomandime i kemi përmbledhur në një dokument të cilin tani ju e keni të shkruar para veti, (shih dokumentin).
z.Milot Deliu; Përshëndetje, unë po kërkoj një shpjegim më të detajuar lidhur me nenin 19 që ka të bëj me automjetet që duan të regjistrohen si taksi e që kanë më shumë se 5 ulëse.
z.Ruzhdi Jashari; Kemi pas disa propozime që i kemi bërë në KPF-ë e nuk e di nëse janë përfshirë në draft dhe sa janë përfshirë. Sa i përket nenit 19 kërkojmë me u hjekë sepse është aspekt diskriminues. Te neni 25 ne si VV e kemi diskutuar dhe kemi ardhur në përfundim që të propozojmë që këtij neni ti shtohet edhe një paragraf në të cilin do të specifikohen të gjitha Vend-ndaljet për autobusë dhe për taksi. Vend-ndaljet për taksi duhet të rregullohen me një vendim të Kuvendit e jo gjithmonë sipas DSHP-së. Pastaj kërkojmë që të bëhet një specifikim më i mirë me një paragraf të veçantë lidhur me mbingarkesat me udhëtarë përkatësisht nxënës, e jo të futen në një Kombi-bus me nga 40 nxënës. Çështjet tjera në rregullore janë të parapara në suazat e normalitetit.
z.Muhamet Ademaj; E falënderoj drejtorin për këtë draft rregullore, kështu që unë e mbështes këtë rregullore dhe do ta votoj. Sa i përket vend-ndaljeve dhe mbingarkesave ato po e pengojnë mjaft shumë komunikacionin në qendër të Shtimes. Kërkesa ime është që me e hapë një linjë të re në drejtimin,  Shtime-Lagja Ademaj-Mollopolc, janë rreth 100 shtëpi të cilat po e kërkojnë një linjë për transport me autobus.
z.Fehmi Hysenaj; Materialin e kemi marrë me kohë, më vjen mirë. Vërejtjet dhe propozimet që kanë dalë nga mbledhja e KPF-së nuk po i dimë se cilat janë. Propozoj që të hapet një linjë e re në drejtimin,  Shtime-Reçak-Mollopolc e pastaj të kthehet kah lagja Ademaj për në Shtime.
z.Halil Halili, drejtor i DSHP; Sa i përket pyetjes së Milotit, që ka të bëj me lëshimin e lejeve për taksi për automjetet me më shumë se 5 ulëse, dhe kemi pas një konkurrencë jo-lojale me disa taksi, për këtë arsye ne si drejtori kemi propozuar vetëm me 5 ulëse. Sa i përket caktimit të Vend-ndaljeve përgjegjëse për caktimin e tyre është DPUKGJ-ja, kurse ne pastaj i marrim në menaxhim. Edhe sa u përket Vend-ndaljeve për taksi i cakton DPUKGJ-ë. Pajtohem që të precizohet mbingarkesa, për këtë e kemi propozuar nenin 21.
znj.Adelina Beqaj; Faleminderit për informatat, mirëpo unë kam një pyetje për drejtorin se a jeni në dijeni se ka taksi që punojnë pa leje? Mua më ka ndodhur personalisht.
z.Halil Halili, drejtor i DSHP; Dukuria e taksive të pa regjistruar është e vogël, sepse përveq kontrollit nga inspektorati, ata i detyron edhe konkurrenca për me marrë lejen e punës.
z.Ruzhdi Jashari; Besoj se mundet aty te neni 28 me u shtuar edhe një paragraf në të cilin do të thuhej se DSHP nxjerr vendim për caktimin e Vend-ndaljeve për taksitë. Te neni 28 për mbingarkesat mendoj se veç çka e begaton këtë rregullore.
Kryesuesja, znj.Medina Brahaj; Konstatoi Kuorumin, prej 20 delegatëve prezent në mbledhje. Fillimisht po bëj një përmbledhje të propozimeve, kemi një propozim që nga draft rregullorja me u hekë neni 19. Pastaj propozimi i dytë është që te neni 25 ti shtohet edhe një paragraf në të cilin do të specifikohen të gjitha Vend-ndaljet për autobusë dhe për taksi. Dhe propozimi i tretë është me formuluar edhe një paragraf të veçantë lidhur me mbingarkesat me udhëtarë përkatësisht nxënës.
* Kuvendi i Komunës, me 2 vota “Për” me 13 vota “Kundër” dhe me 5 votë “Abstenim” Nuk e aprovoi propozimin që nga draft rregullorja me u hekë neni 19.
* Kuvendi i Komunës, me 2 vota “Për” me 10 vota “Kundër” dhe me 8 votë “Abstenim” Nuk e aprovoi propozimin që te neni 25 të shtohet edhe një paragraf në të cilin do të specifikohen të gjitha Vend-ndaljet për autobusë dhe për taksi.
* Kuvendi i Komunës, unanimisht aprovoi propozimin që të formulohet një paragraf i veçantë për rregullimin e mbingarkesës me udhëtarë përkatësisht  nxënës.
* Kuvendi i Komunës, unanimisht mori vendim për aprovimin e Rregullores Komunale për Transportin Rrugor në komunën e Shtimes, me propozimet e aprovuara.

Pika 5
Informatë e përgjithshme nga Drejtoria për Shëndetësi dhe Mirëqenie Sociale
Kryesuesja, znj.Medina Brahaj; Fjalën ja dha znj.Shpresa Tafa, për prezantimin e kësaj pike.
znj.Shpresa Tafa, drejtoresh e DSHMS; Pasi përshëndeti të gjithë të pranishmit tha: Ndihem e nderuar nga Kryetari Ismajli që ma ka besuar punën për me udhëheqë Drejtorinë për Shëndetësi dhe Mirëqenie Sociale. Në vazhdim drejtoresha lexoi informatën para delegatëve të Kuvendit, (Shih dokumentin).
znj.Zarife Rexhaj; Unë kam një pyetje se pse nuk përdoren fletëzat kompjuterike në QKMF?
z.Naim Zejna; Dokumenti ka shumë shkurtesa të cilat duhet me i sqaruar, sepse është vështirë të kuptohet. Po kërkoj që te faqja 2 e dokumentit me u specifikuar saktë se për cilat OJQ po bëhet fjalë? Te sektori i Stomatologjisë çka është puna, pse nuk kemi shërbim për trajtimin e dhëmbit por vetëm shërbim sa për me e nxjerrë dhëmbin? Në QKMF-ë a ka mami apo nuk ka? Sa i përket rasteve sociale, a mundet kush me i përmbledhë dhe me treguar se sa raste sociale i kemi në komunën e Shtimes?
z.Besnik Seferi; E përshëndes fjalimin, i cili më shumë ishte një ligjëratë se sa një informatë nga shoqja e nderuar  Shpresa. Unë po ndalem pak te 4 qendrat e mjekësisë familjare nëpër fshatra, ku tha se vetëm njëra nuk është duke funksionuar, e që realisht po del kontradiksionale me diskutimin e vetë. Tjetër desha ta pyes drejtoreshën se a është në dijeni që në QKMF-ë është pranuar si stomatologe një person vetëm me shkollën e mesme?  Unë po kërkoj që me u rregulluar ordinanca ekzistuese e Stomatologut,  me u siguruar pajisjet e punës dhe materiali për trajtimin e dhëmbit, dhe me u rritë niveli i pastërtisë, e jo me kërkuar edhe një Stomatolog, sepse problemi nuk është te stomatologu por te këto që i thash e të cilat duhet të ndahen mjete nga buxheti dhe të sigurohen.
z.Fehmi Hysenaj; Faleminderit për informatën, unë kam një pyetje se si ka funksionuar ndarja e subvencioneve për OJQ-të, a ka pas thirrje publike a si është bërë ndarja? Pyetje tjetër si funksionojnë 4 qendrat e mjekësisë nëpër fshatra? Te shtëpia e personave me aftësi të kufizuara sa është numri i pacientëve?
znj.Arbresha Syla; Faleminderit për informatën. Pyetje, pse në QKMF-ë nuk ka një Gjinekolog dhe Mami? Mendoj se për Gjinekolog nuk lejon Ligji. Shtimja është komuna e parë që ofron shërbime shtëpiake falas. Po punohet edhe në digjitalizim, mirëpo ka mungesë në ardhjen e kartelave mjeksore.
znj.Adelina Beqaj; Faleminderit për informatën. Sa i përket stafit në QKMF-ë kemi një staf shumë të mirë. Dhëmbi nuk trajtohet por veç nxirret.  Sa i përket gjinekologjisë, po kërkoj që së paku ta kemi kontrollin me ultra zë.
z.Muhamet Ademaj; Faleminderit për informatën. Unë jam falënderues për punën që e bëjnë mjekët dhe motrat, është ngritë vetëdija te stafi në QKMF-ë. Shërbimi që ofrohet aty është i mirë. Problemi është se po mungojnë barnat esenciale. Sa i përket shërbimeve sociale, i falënderojmë ata që ndërtuan disa shtëpi për të mirën e komunitetit, unë po shpresoj se do të përfitojnë ata të cilët vërtetë e meritojnë. Kërkesa ime me e hapë një linjë të re me autobus në drejtimin,  Shtime-Lagja Ademaj-Mollopolc, nuk u qit në votim.
z.Ruzhdi Jashari; Faleminderit për informatën. Për mua janë të mira informatat që i kam marrë, por ta shohim se a po përmirësohet gjendja sociale e qytetarëve. Të gjithë donatorët ne i falënderojmë për kontributin e tyre. Pyetje, a funksionon sistemi i informimit në QKMF-ë? Tjetër pyetje a ka familje të pa strehë në komunën e Shtimes? Për Subvencionet nuk është sqaruar asnjë fjalë.
z.Perparim Ramusa; Faleminderit për informatën. Unë po e falënderoj stafin e QKMF-së sepse bëjnë punë të çmueshme, sidomos me vizitat mjekësore nëpër shtëpia.
znj.Shpresa Tafa, drejtoresh e DSHMS; Ju falënderoj për kontributin e juaj. Fletëza kompjuterike nuk e ka penguar punën në QKMF-ë. Ne po punojmë për të siguruar një data-bazë për të dhënat e pacientëve. Sa i përket rasteve sociale në evidencën tonë i kemi 529 familje. Raste të reja që kanë aplikuar për ndihma i kemi 48 raste. Sa i përket subvencioneve ne kemi pas thirrje publike për të konkurruar OJQ-të, dhe pastaj Komisioni ka bërë përzgjedhjen mbi bazën e vlerësimit që e kanë bërë ata. Te Stomatologu duhet të bëhet dallimi në mes mjekut stomatolog dhe Teknikut medicional.
Pika 6

Informatë mbi Planin e Punës të zyrës së Auditorit të brendshëm për vitin 2018

Kryesuesja, znj.Medina Brahaj;  Fjalën për këtë pikë ja dha z.Fatmir Eminit.

z.Fatmir Emini, auditor i brendshëm; Përshëndetje, unë e sqarova pak më herët pozitën e Auditorit të brendshëm, (Shih dokumentin).
Pika 7

Informatë mbi gjendjen ekonomike dhe financiare të komunës së Shtimes për vitin 2018
Kryesuesja, znj.Medina Brahaj; Fjalën ja dha Nënkryetarit, z.Rrahman Jakupit, për prezantimin e kësaj pike.

Nënkryetari, z.Rrahman Jakupi; Materialin për këtë pikë e keni marrë me kohë në formë të shkruar. Në vazhdim Nënkryetari, prezantoi këtë pikë në vija të trasha, (Shih dokumentin).
z.Naim Zejna; Unë desha që shkurt të na sqarohet edhe pak më mirë linja paga dhe mëditje. Vërejtjet tona ne i kemi paraqitur edhe te raporti nëntë mujor. Ka disa gabime teknike në dokument mirëpo nuk po lëshohem te to. E përshëndes si informatë.
z.Fehmi Hysenaj; Faleminderit për informatën. Kam një vërejtje kolegjiale, që duhet me pas kujdes që gabime me pas sa më pak. Te tabela 1 mungojnë rubrikat për shpenzimet totale. Te pika 10 duhet me thënë “qind për qind”. Te shkollat buxheti është i Ministrisë së Arsimit, duhet me e thënë këte.
z.Ruzhdi Jashari; Është për me të ardhur keq pse anashkalohet Ligji. Në vend të raportit bëhet Informatë, me qëllim që informata nuk aprovohet, unë kështu nuk e pranoj, kush donë le ta pranoj. Kërkojmë sqarim më të mirë lidhur me ndërtimin e Shkollave si në Carralevë etj.
z.Muhamet Ademaj; Pyetje, sa i përket zonës ekonomike, se deri ku kanë arritur punët për sa i përket hapjes ose rregullimit të zonës ekonomike në fshatin Gllavicë?
z.Perparim Ramusa; Nga 7 milion përafërsisht të buxhetit të Komunës, gati 2 milion kanë ardhur si rezultat i angazhimeve të ekzekutivit në formë të donacioneve.
z.Jetush Rrafshi, përgjegjës për Financa; Pasi përshëndeti të gjithë të pranishmit tha: Kërkoj falje për gabimet teknike, të cilat sigurisht që do t’i përmirësojmë. Kjo informatë nuk e zëvendëson asnjë dokument tjetër. Kjo përkon me nevojën që të informohet Kuvendi me zhvillimet ekonomike dhe financiare. Kryetari i ka të përcaktuara me ligjin për vetëqeverisjen lokale afatet për raportimet periodike financiare para Kuvendit. Ne e kemi përgatitur këtë informatë për ju në formë të shkruar të cilën tani ju e keni para veti, (Shih dokumentin).
Nënkryetari, z.Rrahman Jakupi; Sa i përket zonës ekonomike në fshatin Gllavicë, jemi në fazën e grumbullimit përkatësisht kompletimit të dokumentacionit për zonën ekonomike.
z.Fehmi Hysenaj; Neni 58 pika (j) e Ligjit për Vetëqeverisjen Lokale thotë: Kryetari raporton 2 herë gjatë vitit, dhe kurdoherë që e kërkon Kuvendi. Kështu që dihet dhe është shumë e qartë se dallimi në mes raportit dhe informatës është se raporti aprovohet ose jo në Kuvend, ndërsa informata nuk qitet në votim për aprovim. 
Nënkryetari, z.Rrahman Jakupi; Raportin do ta keni në mbledhjen e muajit Janar.
znj.Adelina Beqaj; Urime festat e fund-vitit, dhe çdo të mirë.

Kryesuesja, znj.Medina Brahaj; Shfrytëzoj rastin që të ua uroj festat e fund-vitit si dhe uroj punë dhe suksese në vitin 2019. 
Pasi që diskutime tjera nuk kishte Kryesuesja e Kuvendit znj.Medina Brahaj, mbledhjen e Kuvendit e përfundoi në ora 14.35h.

     Procesmbajtësi:                                                                                           Kryesuesja e Kuvendit
      Idajet Rexhepi                                                  v.v.                                           Medina Brahaj

